
ÚTDRÁTTUR 

Viðfangsefni þessarar rannsóknar er vímuvarnasamningur Völsungs sem hefur verið í 

gangi hjá knattspyrnudeild félagsins síðan árið 2004. Markmið rannsóknarinnar er að 

meta forvarnargildi samningsins og árangur hans til lengri tíma litið. Einnig er leitast v ið 

að komast að því hvaða viðhorf og væntingar fyrrum þátttakendur hafa til 

samningsins.  

Úrtakið  samanstóð af öllum þeim iðkendum sem áttu aðild að vímuvarnasamningi við 

Völsung og héldu erlendis í keppnisferð á árunum 2005, 2007 og 2009 og einu foreldri 

hvers iðkenda. Rafrænn spurni ngalisti var sendur til allra sem samband náðist við og 

stóð rannsóknin yfir á sumarmánuðum árið 2011.  

Niðurstöðurnar voru í stuttu máli þessar:  

¶ Bæði foreldrar og iðkendur voru sammála um mikilvægi forvarna  

¶ 70% iðkenda vissu til þess að samningurinn hafi verið brotinn af einhverjum 

iðkenda  

¶ 90% iðkenda g á fu sjálfum sér hæstu einkunn í sambandi við frammistöðu á 

samningstímanum.  

¶ Foreldrar hafa trú á vímuvarnasamningi Völsungs sem forvarnarverkefni.  

¶ Um 80% foreldra eru  mjög jákvæ ðir gagnvart því að annað barn þeirra t aki 

þátt í verkefninu.  

¶ Greina má sterkar raddir hjá bæði foreldrum og iðkendum að reglurnar verði 

að vera skýrar og taka þurfi á þeim brotum sem upp koma.  

Í heildina má segja að samningurinn sé að virka. Um 90% iðkend a standa við 

vímuvarnaþátt samningsins en vissulega má hugsa sér að ákveðin n hópur hefði ekki 

ne ytt áfengis hvort sem var óháð samningnum . Hins vegar má segja að áhyggjuefni 

sé hversu margir vita af brotum á samningnum þar sem ekkert er aðhafst eða þá að 

b rotin spyrjast ekki út til stjórnenda samningsins . 

1. INNGANGUR 

 

1.1 VÍMUVARNIR 

Áfengi og tóbak eru löglegir vímugjafar sem eru aðgengilegir þeim sem hafa aldur til 

að kaupa þá. Fjöldamargar rannsóknir hafa sýnt fram á skaðsemi áfengis og tóbaks 

en með lögleiðingu þessara efna eru þau viðurkennd sem eðlilegur hluti í okkar 

samfélagi. Þrátt fyri r reglur um lágmarksaldur til að kaupa áfengi og tóbak er 

mögulegt að þeir sem ekki hafa náð þeim aldri komist yfir þau með einum eða 

öðrum hætti.  Forvarnir snúa að því að koma í veg fyrir eitthvað sem þykir ekki 

æskilegt. Vímuvarnaverkefni  eru ein tegund  af forvarnarverkefnum sem hafa orðið æ 

meira áberandi í samfélaginu. Þau snúa að því að koma í veg fyrir að börn og 

unglingar neyt i áfengis og tóbaks eins og almenn lög gera ráð fyrir.  Rannsóknir sýna  

að íþróttir  spila mikilvægt hlutverk í forvörnum gegn áfengis - og fíkniefnaneyslu , bæði 

með beinni þátttöku og í formi fyrirmynda afreksíþróttamanna . Góður íþróttamaður 

þarf að hafa stjórn á huga sínum og líkama og má segja að vímuefnaneysla eigi því 

ekki samleið í áttinni að árangri á sviði íþrótta. Einnig sýna fjöldamargar r annsóknir 

fram á það  að  börn og unglingar sem eru virk í íþróttastarfi  neyta síður áfengis og 

vímuefna . 1  

 Íþrótta - og ólympíusamband Íslands setur forvar narmál í öndvegi og hvetur 

aðildarfélög sín til að marka sér skýra stefnu gegn neyslu á áfengi, tóbaki og 

fíkniefnum.  Sem dæmi má nefna að aðildarfélög ÍSÍ geta sóst eftir því að hljóta 

gæðaviðurkenningu á starfsemi sinni og geta þar með kallað sig 

ăFyrirmyndarfélag/fyrirmyndardeild ÍSÍò. Til aĨ hlj·ta Ĭessa gÞĨaviĨurkenningu þarf 

starfsemi félaga að uppfylla ýmis skilyrði sem meðal annars snúa að skipulagi og 

stefnu félaga, allt frá foreldrastarfi til fjármála.  Einn liður í því er að félög marki sér 

sérstaka forvarnarstefnu og vinni samkvæmt henni.  

 Forvarnir af ýmsu tagi gegn notkun áfengis og vímuefna hafa farið ört vaxandi 

undanfarna áratugi samhliða aukinni vitundarvakningu á mikilvægi málefnisins. 

Einnig hefur fræðasamfélagið lagt mikið af mörkum með nýjum rannsóknum og 

faglegri  umfjöllun á málefninu. Æ algengara er að opinberir aðilar eins og ríki og 

sveitarfélög marki sér sérstaka stefnu og markmið varðandi vímuvarnir og hvetji aðra 

                                                           
1 Þórunn Steindórsdóttir, ăĊĬr·ttir og l²fst²ll ungs f·lks, kannaĨ meĨ hliĨsj·n af reykingum og neyslu 

§fengisò Rannsóknir og greining, 2002. 

http://www2.lydheilsustod.is/media/afengi/rannsoknir/Itrottir_og_lifsstill.PDF  (sótt 19. Júlí 2011). 17-24. 

http://www2.lydheilsustod.is/media/afengi/rannsoknir/Itrottir_og_lifsstill.PDF

til hins sama, líkt og hjá sveitarfélaginu Norðurþing i og hjá Íþróttafélaginu Völsungi. 

Einnig hefur Framhalds skólinn á Húsavík tekið upp svokallaða afreksmannabraut í 

samstarfi við Völsung. Sú stefna er meðal annars hugsuð til að taka við þeim sem 

koma í framhaldsskólan n og kjósa vímuefnalausan lífs stíl.2 

 

1.2 VÍMUVARNASTEFNA ÍÞRÓTTAFÉLAGSINS VÖLSUNGS 

Íþróttasamband Íslands  (ÍSÍ) er með ákveðið gæðakerfi sem snýr að hvernig starfsemi 

íþróttafélaga er háttað.  Ef félög óska eftir láta þau ÍSÍ gera úttekt á starfsemi sinni 

meĨ ĬaĨ fyrir augum aĨ geta tekiĨ upp gÞĨastimpilinn ăFyrirmyndarf®lag ĊSĊò. Til 

þess að standast kröfur ÍSÍ verða aðildarfélöginn uppfylla ákvæði varðandi menntun 

þjálfara, unglingastarf og forvarnarstarf svo að dæmi séu nefnd. 3 Sú stefnumótun ÍSÍ 

varð í raun kveikjan að því að forráða menn Íþróttafélagsins Völsungs gengu í það 

verk a ð uppfylla þau skilyrði sem upp  á vantaði til að geta tekið upp gæðastimpilinn 

ăFyrirmyndarf®lag ĊSĊò. Einn af Ĭeim Ĭ§ttum sem upp á vantaði var markviss stefna 

varðandi forvarnarstarf. Fyrsta skrefið var að samþykkja vímuvar nastefnu innan 

aðalstjórnar Völ sungs. Til þess að slík stefna myndi öðlast aukið og dýpra gildi v ar 

leitað ráða til að setja upp einhvers  konar verkefni sem un gmenni ættu  beina aðild 

að. Lendingin varð sú að knattspyrnudeild félagsins ákvað að tvinna forvarnarstarfið 

saman við keppnisferð erlendis sem farin yrði hjá 3. flokki karla og kvenna annað 

hvert ár. Kostir þess að tengja forvarnarstarf við slíka keppnisferð eru ýms ir. Sem dæmi 

má nefna að undirbúningur og skipulagning ferðar erlendis tekur langan tíma ef vel á 

að v anda  til verka. Því er um að ræða langtímaverkefni þar sem eftirsóknarverður 

ávinningur er uppskeran, það er að segja utanlandsferð með Völsungi.  

Íþrótta félagið Völsungur á Húsavík  hefur fylgt fordæmi ÍSÍ og  unnið eftir 

vímuvarnastefnu sem samþykkt er innan félagsins.  Í samræmi við vímuvarnastefnu 

Völsungs hefur knattspyrnudeild félagsins verið með sér verkefni í gangi frá árinu 2004 

sem snýr að iðkendum á  aldrinum 13 -16 ára. Verkefnið lýsir sér þannig að a nnað 

hvert ár sendir Völsungur 3 . flokk (iðkendur á 15 og 16 aldursári)  karla og kvenna í 

keppnisferð erlendis. Árin 2005, 2007 og 2009 var  farið til Svíþjóðar til að taka  þátt í 

knattspyrnumótinu Gothia Cup , en sumarið 2011 var haldið til Noregs á Norway Cup . 

Um tveggja ára undirbúningur liggur að baki hverri ferð með fjáröflun og tilheyrandi 

skipulagningu. Fyrsta skrefið í undirbúningnum er undirritun samnings  á milli þeirra sem 
                                                           
2 Framhaldsskólinn á Húsavík. Afreksíþróttir AFÍ ð 112. http://fsh.is/namid/afangar/nyir -afangar/  (sótt 19. 

Júlí 2011) 
3 ĊĬr·ttasamband Ċslands ăĊSĊò, Fyrirmyndarf®lag ĊSĊ, 

http://www.isi.is/pages/fraedslumal/fyrirmyndarfelagisi/  (Sótt 19. Júlí 2011). 

http://fsh.is/namid/afangar/nyir-afangar/
http://www.isi.is/pages/fraedslumal/fyrirmyndarfelagisi/


8 
 

hyggjast taka þátt og Völ sungs. Foreldrar og forráðamenn skrifa einnig upp á 

samkomulagið. Samningurinn felur í sér að iðkendur samþyk kja að neyta ekki áfengis, 

tóbaks eða anna rra vímuefna. Einnig skuldbindur viðkomandi sig  til að vera ekki 

fjarverandi án leyfis þjálfara í meira en 15 % æfinga út það sumar sem ferðin er farin. 

Ef samningur þessi er brotinn missir viðkomandi einstaklingur rétt til þátttöku í 

verkefninu.  Fyrstu drög að vímuvarnasamningi Völsu ngs voru gerð ári ð 2004 og því 

þótti brýnt verkefni að horfa yfir farinn veg og rýna í hvernig og hvort sú stefna sem 

unnið er eftir sé að skila árangri. Frá því að verkefnið hófst hefur það hlotið ýmsa styrki 

og  má meðal annars nefna úthlutun frá forvarnarsjóði árið 2008.  4 

 

1.3 FRÆÐILEG NÁLGUN 

Fjöldi rannsókna og fræðigreina hafa verið unnar varðandi vímuefnanotkun unglinga 

og áhrif jafningjahópa. Jafningjahópar eru taldir geta haft mikil mótunaráhrif á 

einstaklinga þar sem að unglingar eyða að jafnaði meiri tíma með jafnöldrum sínum 

en foreldru m sínum. Jafningjahópar eru umhverfis unglinga í skóla og í tómstundum 

og þar af leiðandi má álykta að ákveðin n félagslegur þrýstingur geti skapast til að 

hegða sér á einn eða annan hátt. Það  getur átt við hvort sem um er að ræða 

þátttöku í félagslífi, íþróttum eða tónlist svo að dæmi séu tekin. 5 

 Hugmyndafræðin á bak við vímuvarnasamning Völsung s er að koma saman 

jafningjahópi sem stundar íþróttir og kýs að sniðganga áfengi, tóbak og ólögleg 

vímuefni. Það að tilheyra hópi af einhverju tagi getur reynst sumum öflugt haldreipi til  

að standa  gegn þrýstingi sem hvetur til  óæskilegrar  hegðun ar, eins og að neyta 

áfengis og  tóbaks  á unglingsárum . Það form sem er nú á vímuvarnarsamningi 

Völsungs þýðir að heildarsamningstíminn er um tvö  ár, eða frá um 13 eða 14 á ra ald ri 

til 15-16 ára.   

1.4 ÖNNUR VÍMUVARNARVERKEFNI 

Ekki er vitað til þess að samskonar verkefni og Völsungur hefur verið með sé í gangi 

annar s staðar en einhverjir hafa þó sett sig í samband við þjálfara og forráðamenn 

Völsungs og lýst yfir áhuga á því að fylgja þessu fordæmi. Fjöldi annarra 

vímuvarnaverkefna eru unnin víðsvegar um landið. Ólík hugmyndafræði og 

framkvæmd kann að vera á mismunandi verkefnum þó svo að markm iðin séu þau 

sömu. Hér verða nokkur  af þeim verkefnum sem hafa v erið í gangi útskýrð  nánar . 

                                                           
4 Lýðheilsustöð. Úthlutun úr forvarnarsjóði 2008 . (Reykjavík: Lýðheilsustöð, 2008).  
5 Thorolfur Thorlindsson og Jon Gunnar Bernburg, ă Peer Groups and Substance use: Examining the Direct 

and Interactive Effect of leisure Activity. Adolescence  162 (2006): 321-323.   

Ákveðna þætti má sjá í þessum verkefnum þar sem finna má ákveðna samsvörun við 

vímuvarnasamning Völsungs.   

¶ Flott án fíknar  

Sambærilega hugmyndafræði og er við lýði hjá knattspyrnudeild Völsungs má 

til dæmis finna í verkefninu ăFlott án fíknar ò sem er forvarnarverkefni sem er 

undir stjórn Ungmennafélags Íslands. Hugmyndafræði verkefnisins byggist á 

jákvæðri styrkingu líkt og verkefni knattspyrnudeildar Völsungs. Með því að 

hrósa þeim sem kjósa  vímuefnalaus an  lífsstíl er líklegra að unglingar ha fi minni 

eða jafnvel enga þörf fyrir notkun áfengis og tóbaks í framtíðinni.  

 Markmið verkefnisins Flott án fíknar  er að koma í veg fyrir að unglingar byrji 

að fikta með tóbak og áfengi. Verkefnið byggir á því að þátttakendur taka 

þátt í svonefndum klúbbu m sem starfræktir eru innan félagsmiðstöðva, skóla 

eða annars  staðar þar sem börn og unglingar koma saman. Þátttökurétt í 

klúbbum fá allir þeir er samþyk kja skriflegan samning þar sem því er heitið að 

vera reyk - og vímuefnalaus. Klúbbarnir hafa ákveðið sjá lfstæði til að útfæra 

starf sitt en það byggir fyrst og fremst á samverustundum. Rannsóknir sýna að 

jafningjahópar eru þungamiðjan í lífi unglinga og með þeim eyða unglingar 

mun meiri tíma en til dæmis með foreldrum. 6 

 

¶ Samanhópurinn  

Samanhópurinn er nafn hóps sem hefur það að markmiði að auka samstarf á 

meðal þeirra sem vinna að forvörnum. Mikil áhersla er lögð á foreldrar séu virkir 

í sínu hlutverki og verji tíma með börnum sínum. Markmið hópsins er að koma í 

veg fyrir áhættuhegðun barna og unglinga með þ ví að styðja við heilbrigðan 

lífsstíl. Samtökin stefna einnig að því að efla samstarf  allra þeirra sem vinna að 

forvörnum a f einhverju tagi. Ýmis átaksverkefni hafa verið í gangi hjá hópnum 

tengd atburðum þar sem unglingar hafa hópast saman  og  ne ytt áfengi s. Sem 

dæmi um  atburði þar sem unglingadrykkja hefur verið áberandi má nefna 

Verslunarmannahelgi, 17.júní og árámót. 7  

 

 

  

                                                           
6 Flott §n f²knar ăUMFĊò http://www.flottanfiknar.is/umfi/flott_an_fiknar/  (sótt 4. júlí 2011) 
7 Samanh·purinn. ăSamanh·purinnò 

http://www.samanhopurinn.is/index.php?option=content&task=view&id=1&Itemid=24  (sótt 4.júlí 2011) 

http://www.flottanfiknar.is/umfi/flott_an_fiknar/
http://www.samanhopurinn.is/index.php?option=content&task=view&id=1&Itemid=24

¶ Afreksmannabraut Framhaldsskólans á Húsavík  

Framhaldsskólinn á Húsavík hefur sett í gang ákveðna braut innan 

framhaldsskólans sem kallast afreksmannabraut þar sem að hugmyndafræðin 

er sambærileg og er í vímuvarnarsamningi Völsungs. Samningur er gerður á 

milli skóla og nem enda þar sem þeir lýsa því yfir að nota ekki áfengi, tóbak 

eða ólögleg vímuefni. Þannig geta nemendur unnið sér in n auka einingar með 

íþróttaástundun sinni. Einnig eru nemendur aðilar að ákveðnum hópi sem 

hefur það að markmiði að lifa heilbrigðum lífs stíl án vímuefna. 8 

 

2. AÐFERÐARFRÆÐI 

Í þessari skýrslu verður rýnt í framkvæmd vímuvarnastefnu Völsungs. Skoð uð verður  

stefnan og hugmyndafræðin sem upphaflega var höfð að leiðarljósi þegar 

verkefninu var ýtt úr vör. Upplifun þátttakenda og þeirra sem eiga aðild að 

samkomulaginu mun endurspegla stöðu verkefnisins í dag . Rannsóknarspurningin sem 

höfð verður að leiðarljósi er hvort verkefnið sé að skila tilætluðum árangri í sambandi 

við vímuvarnir.  Sú rannsóknarspurning endurspeglar þær hugmyndir sem 

forráðamenn Völsungs hafa gagnvart verkefninu.  Væntingar þeirra til 

vímuvarnarverkefnisins eru þær  að það minnki unglingadrykkju, minnki  tóbaksnotkun 

ungling a  og stuðli að minna brottfalli úr íþróttum á unglingsárunum. Spurningalist inn 

er hannaður með það fyrir augum að leita svara við þeirri spurningu þó svo að 

ýmislegt annað megi lesa út úr svörunum.   

Rannsókn þessi nær til allra iðk enda og foreldra/forráðarmanna þeirra sem fóru 

erlendis árin 2005, 2007 og 2009. Rannsóknin nær ekki til þeirra sem eru þátttakendur 

vímuvarnaverkefninu eins og er og munu halda til Noregs sumarið 2011  þar sem 

samningurinn  við þá einstaklinga er enn í gangi þegar þetta verkefni er unnið .  

 

RANNSÓKN OG FRAMKVÆMD 

Um e r að ræða ei gindlega rannsókn. Nafnlausir spurningalistar sem lagðir voru fyrir 

iðkendur og foreldra spila stærstan þátt í rannsókninni. Haft var samband við alla þá 

iðkendur sem haldið hafa í æfingaferð erlendis eftir að hafa gert vímuvarnasamning 

við Völsung í gegnum síma eða tölvupóst . Ef iðkendur féllust á að taka þátt í 

                                                           
8 Framhaldsskólinn á Húsavík. Afreksíþróttir AFÍ ð 112. http://fsh.is/namid/afangar/nyir -afangar/  (sótt 19. 

Júlí 2011) 

http://fsh.is/namid/afangar/nyir-afangar/

rannsókninni var sendur rafrænn spurningalisti til þeirra og foreldra/forráðamanna 

þeir ra.  

 Gerðir voru tveir spurningalistar. Annar ætlaður iðkendum og hinn var sendur til 

foreldra þeirra eða forráðamanna. Spurningarnar í listunum tveimur voru hliðstæðar 

þannig að mögulegt var að b era saman svör iðkenda og foreldra/forráðamanna. 

Svokallaðu r Likert kvarði var áberandi í spurningalistunum. Þar er spurningin orðuð 

bæði jákvætt og neikvætt og hvert svar hefur tvo póla með hlutlausu miðgildi. 9 

Flestar spurningarnar voru lokaðar þar sem ákveðnir svarmöguleikar voru í boði. Þó 

voru nokkrar spurni ngar sem voru hálfopnar þar sem færi gafst á að bæta einhverju  

með ei gin  orðum ef fólki fannst þörf á því . Ef vímuvarnasamningurinn var brotinn af 

svaranda á einhvern hátt var viðkomandi beðinn um að lýsa eða segja frá broti sínu 

með eigin orðum.  

Spurning alistinn sem lagður var fyrir iðkendur var í heild sinni 27 spurningar. Ekki er þó 

víst að allir hafi þurft að svara öllum spurningunum þar sem mismunandi svör gerðu 

það að verkum að ákveðinna spurninga var spurt. Sem dæmi má nefna að spurt var 

um hvort vi ðkomandi hafi vitað af einhverju broti á vímuvarnasamningnum. Ef svarið 

var jákvætt var spurt nánar um hversu margir brutu af sér og hvort gripið var til 

aðgerða vegna brotsins eða brotanna. Ef svarað var að ekki væri vitað um brot á 

samningi var eðlilega ekki spurt nánar út í það. Spurningalisti foreldra/forráðamanna 

var 23 spurningar í heild sinni en einnig er ekki víst að þurft hafi svör við öllum 

spurningunum af sömu ástæðum og nefndar voru í sambandi við spurningalista 

iðkenda.  Spurningalisti foreldra/ forráðamanna var styttri af þeim sökum að ekki var 

spurt jafn ítarlega út í vímuefnanotkun foreldra og iðkenda.  

 Vefforritið surveymonkey var notað við gerð og framkvæmd spurningalistan na. 

Sú aðferð er þægileg í framkvæmd og úrvinnslu þó svo að viss hætta sé á því að 

svörun verði ekki nægilega góð eins og er stundum með spurningalista almennt.  Gert 

er ráð fyrir að svarendahópurinn sé vel netvæddur og þá sérstaklega 

iðkendahópurinn.  Einnig var heimilda leitað með formlegum jafnt sem óformlegum 

viðtölum við þ jálfara og a ðra  sem komið hafa að vímuvarnaverkefni Völsungs  með 

einum eða öðrum hætti.  

                                                           
9 Rick H. Hoyle, Monica J. Harris og Charles M. Judd. Research Methods in Social Relations . (New York: 

Wadsworth publishing co., INC., 2003 ), 171.  

3. RANNSÓKNIN - NIÐURSTÖÐUR  

 

3.1 ÞÁTTTAKENDUR 

Þýðið í rannsókninni voru þeir iðkendur knattspyrnu og foreldrar/forráðamenn hjá 

Íþróttafélaginu Völsungi er tóku þátt í  vímuvarnaverkefni Völsungs á árunum 2005 -

2009 og fóru með félaginu erlendis. Ekki er um neitt  eiginlegt  úrtak að ræða þar sem 

að leitast var eftir því að hafa samband við allt þýðið , það er að segja alla iðkendur 

og eitt foreldri eða forráðamann þeirra . 

 Einn spurningalisti var lagður  fyrir iðkendur og  annar fyrir  foreldra/forráðamenn.  

Spurningalistarnir voru ekki nákvæmlega eins en þó þannig uppbyggðir að hægt 

væri að bera saman svör iðkenda og foreldra/forráðamanna.  Heildarfjöldi þeirra 

iðkenda sem tekið  hafa þátt í vímuvarnaverkefninu er 112 einstaklingar, 47 drengir og 

65 stúlkur. Eitt foreldri eða forráðamaður skrifar undir hvern samning. Fjöldi 

foreldra/forráðamanna sem tekið hafa þátt er 99. Ástæða mismunarins er sú að 13 

systkini eru í hópunum. Foreldrar þeirra svöruðu einum spurningalista fyrir hvert barn .  

 

3.2 SVARHLUTFALL 

Iðkendur  

Heildarfjöldi  iðkenda sem náðist til var 108  af 112.  Alls bárust 87 svör við könnuninni 

sem þýðir rúmlega 80 % svörun sem er gott svarhlutfall . Um er að ræða þrjá 

ferðahópa og hver ferðahópur samanstendur af tveimur árgöngum. Úr ferðahópnum 

árið 2005 bárust 29 svör, 2007 bárust 28 svör og 2009 bárust 30 svör.  Dreifingin á milli 

ferðahópa var því mjög góð. 52 stelpur svöruðu á móti 35 strákum en eins og áður 

sagði ha fa fleiri stelpur en strákar tekið þátt í vímuvarnasamningi Völsungs.  

 

Foreldrar  

Heildarfjöld i foreldra sem náðist í var 81  af 99  og af þeim svöruðu 71  einstaklin gur.  

Heildarsvörun er því tæp 72 % sem er ekki jafn gott og hjá iðkendum , en engu að síður 

býsna gott svarhlutfall . Munin n má ef til vill útskýra með því að yngri kynslóðir eru 

netvæddari en eldri.  Aldursdreifingin var þannig að 8,5% svarenda var á aldrinum 36 -

40 ára, 40,8% var 41 -45 ára, 31% var 46 -50 ára og 19,7% var 51 árs eða eldri.  Kvenfólk 

va r mun meira áberandi í svörun foreldra en 54 konur svöruðu á móti 17  körlum.   

4. SPURNINGARNAR 
Viðhorf til vímuvarna  

Spurning : Telur þú vím uvarnir vera mikilvægt eða ómikil vægt málefni  

Iðkendur  

 

Mynd 1: Viðhorf til vímuvarna: Iðkendur  

Spurning : Telur þú vímuvarnir vera mikilvægt eða ómikilvægt málefni  

Foreldrar/forráðamenn  

 

Mynd 2: Viðhorf til vímuvarna: Foreldrar/forráðamenn  

 

Í grunnin n er afstaða foreldra og iðk enda mjög lík. Foreldrar eru  meira  afgerandi í 

þeirri afstöðu  sinni að vímuvarnir skipti mjög miklu máli og er einungis einn sem svarar 

ekki mjög mikilvægt eða frekar mikilvægt. Yfir 90% foreldra segja að vímuvarnir séu 

frekar mikilvægar  eða mjög mikilvægar . Iðkendur  eru í heildina sömu megin á 

kvarðanum og foreldrar en þó telja ekki jafnmargir  vímuvarnir mjög mikilvægar .  Heilt 

yfir má lesa það út að vímuvarnir telj ast vera mikilvægar þar sem yfir 90% foreldra og 

iðkenda svara frekar mikilvægt  eða mjög mikilvægt . 

68% 

26% 

5% 

1% 
mjög mikilvægt (5) 

frekar mikilvægt (4) 

hvorki mikilvægt eða 
ómikilvægt (3) 

frekar ómikilvægt (2) 

mjög ómikilvægt (1) 

Áfe ngisaldu r 

Spurning : Á hvaða aldri finnst þér í lagi að fólk byrji að drekka áfengi?  

Iðkendur  

 

Mynd 3: Áfengisaldur: Iðkendur  

Spurning : Á hvaða aldri finnst þér í lagi að fólk byrji að drekka áfengi?  

Foreldrar/forráðamenn  

 

Mynd 4: Áfengisaldur: Foreldrar/forráðamenn  

 

Svörun við spurningu varðandi áfengisaldur voru m jög athyglisverðar og er það 

dæmi um  spurning u þar sem foreldrum og iðkendum ber ekki saman. 8% foreldra eru 

þeirrar skoðunar að fólk eigi yfir hö fuð ekki að drekka á meðan 2 % iðkenda er u þeirra 

skoðunar. Enginn, hvorki foreldr ar né iðk end ur, svarar spurningunni með því að það 

sé í lagi að byrja að drekka áfengi undir 16 ára aldri. Rúmlega  30% iðkenda tel ja  að 

það sé í lagi að byrja að neyta áfengis á  aldrinum16 -17 ára á meðan að rétt rúmt 1 % 

foreldra er þeirrar skoðunar. Aldurshópurinn 18 -19 ára fær mest fylgi hjá iðkendum 

eða tæp  60% á meðan sá aldurshópur fær 30 % atkvæða hjá foreldrum.  20 ára og 

2% 

32% 

59% 

8% 

aldrei 

yngri en 16 ára 

16-17 ára 

18-19 ára 

20 ára eða eldri 

eldri fær  ekki nema 8 % fylgi hjá iðkendum á meðan það er sá aldurshópur sem fær 

langflest atkvæði hjá fullorðnum eða rúmlega 60%.  Athyglisvert er að velta þessu 

tölum fyrir sér í ljósi þeirrar umræðu sem anna ð slagið kemur upp með að lækka 

áfengiskaupaaldur í 18 ár . Samkvæmt þessum tölum yrði yngra fólk hlynntari því en 

eldra. (Nefna má hér að ákveðið ósamræmi er  í aldurstakmörkunum skemmtistaða 

sem oft hleypa 18 ára fólki inn en hafa ekki l eyfi til að selja þeim áfengi.  

 

Frammistaða við vímuvarnasamning  

Frammistað a einstaklinga á samningstímanum var skoðuð út frá tveimur hliðum 

samningsins. Annarsvegar ástundunarþáttur og hins vegar vímuvarnaþáttur. 

Einstaklingar lögðu sjálfir mat á frammistöðu sína og einnig lögðu 

foreldrar/forráðamenn mat á frammistöðu barna sinn a. Ef samningsákvæði voru  af 

einhverjum ástæðum  ekki uppfyllt mjög vel , var beðið um nánari útskýringu á því.  Þar 

játuðu átta einstaklingar það að hafa brotið samninginn án þess að hafa verið vikið 

úr ferðahópnum.  

 

Spurning : Hversu vel eða illa m yndir þú segja að þú  hafir  uppfyllt vímuvarnaþátt 

samningsins meðan á honum stóð?  

Iðkendur  

 

Mynd 5: Frammistaða við vímuvarnaþátt: Iðkendur  

Spurning : Hversu vel  eða illa m yndir þú segja að barn þitt hafi uppfyllt vímuvarnaþátt 

samningsins meðan á honum stóð?  

Foreldrar/forráðamenn  

 

Mynd 6: Frammistaða við vímuvarnarþátt: Foreldrar/forráðamenn  
Iðkendur og foreldrar virðast vera sammála í því hvernig iðkendur stóðu við 

vímuvarnaþátt samningsins. Um 96  % foreldra telja að sá þáttur hafi verið mjög vel 

uppfylltur  á móti 90% i ðkenda . Líta má þannig á að foreldrar virðast hafa nokkuð 

góða innsýn í það hvort barnið er að nota eða fikta við áfengi, tóbak eða vímuefni.  

Níu iðkendur sögðust ekki hafa staðið fu llkomlega við samninginn og ját uðu  að hafa 

drukkið áfengi á samningstímanum og einn sagðist hafa neytt bæði áfengis og 

tóbaks.  

Fyrirvari er þó settur við svör foreldra þar sem þrír sögðust halda að 

vímuvarnaþátturinn hafi ekki verið uppfylltur  fullkomlega . Einn aðili útskýrði það ekki 

nánar, og annar virðist hafa misskilið spurninguna þar sem að svarið var á þá leið að 

viðkomandi hafi ekki alltaf geta ð mætt vegna vinnu, og væntanlega þá átt við 

ástundun og æfingasókn. Því var einungis eitt foreldri sem ját aði það að barn sitt hafi 

neytt áfengis á samningstímanum.  

 

Brot á samningi  

Spurt var um hvort einstaklingar vissu af brotum á vímuvarnaákvæði samningsins. 

Fyrirvari er settur við það að þó tt  meiri hluti iðkenda viti af broti eða brotum á 

samningnum má vel vera að um fá brot sé að ræða í hverjum ferðahópi.  

Tæplega 74% iðkenda  (64 einstaklingar)  vissu af því að einhver hafi brotið 

vímuvarnaþátt samningsins en einungis 45% foreldrar  (34 einstak lingar)  töldu sig vita 

af slíku broti.   

 Það kemur ekki á óvart að iðkendur skuli hafa meiri vitneskju um hvort einhver 

hafi brotið vímuvarnasamninginn. Iðkendur ættu eðlilega að hafa meiri innsýn en 

foreldrar í það hvað er að gerast í jafningjahópnum.    

Fjöldi brota  

Ef vitað var um brot á vímuvarnaákvæði samningsins var spurt nánar út í það og 

hversu mörg brot var vitað um.  

Af þeim iðkendum sem vissu af brotum vissu 13 af einu broti, 34 vissu af tveimur, 12 

vissu af þ remur  brotum og fimm iðkendur töldu sig vita af fjórum brot um á 

vímuvarnaákvæði samningsins.  

Eins og í liðnum á undan vissu foreldrar um færri brot en iðkendur en 16 foreldrar vissu 

af einu broti, 12 vissu af tveimur og sex foreldrar vissu af þremur brotum.  

 

Aðgerðir vegna b rota á vímuvarnaþætti samningsins  

Frá því að Völsungur byrjaði með vímuvarnasamninginn hefur það komið upp þrisvar 

að iðkendum hefur verið vísað úr ferðahóp vegna vímuvarnabrots. Tvö skipti af 

þessum þremur kom u upp sumarið 2011 en rannsóknin nær ekki til þess  ferðahóps  og 

því ættu þau  atvik ekki að koma fram í svörum þátttakenda .  

Spurt var eftir því hvort vitað væri um brot á vímuvarnaþætti samningsins þar sem 

einstaklingi var ekki vikið úr ferðahópnum.  

       28 einstaklingar vissu  um brot þar sem ekkert var  gert  eða ekki komst upp um 

brotið . 

       26 einstaklingar vissu af því að áminning hafi verið gefin vegna brots , án þess að 

viðkomandi hafi verið vísað úr ferðahópnum.  

 Foreldrar vissu eðlilega ekki um jafn mörg tilfelli en 12 vissu af broti þar sem ekke rt 

var gert eða ekki komst upp um brotið.  

 Sex foreldrar vissu til þess að áminning hafi verið gefin án þess að vísað hafi verið 

úr ferðahópnum.  

 Ef þessar tölur eru skoðaðar má sjá að eitthvað hefur verið um það að 

samningurinn hafi verið brotinn án þess  að gripið hafi verið til aðgerða. Hvort sem 

það kann að vera vegna þess að ekki hefur komist upp um brot eða þá að horft hafi 

verið fram hjá því verður að segjast að mikilvægt er að tekið sé á þeim brotum sem 

kunna að eiga sér stað. Hins vegar má ekki gle yma því að erfitt getur  verið  að færa 

sönnur á það að brot hafi átt s ér stað.  

 

Ástundunarþáttur samningsins  

Vímuvarnasamningur Völsungs er tvíþættur samningur eins og áður hefur komið fram. 

Hann felur einnig í sér ákvæði varðandi ástundun æfinga , en óheimilt er að vera 

fjarverandi án leyfis þjálfara meira en 15% æfinga . Hátt hlutfall svarenda (foreldrar og 

iðkendur) taldi þann hluta hafa verið mjög vel uppfylltan eða um 90%.  

Spurning: Hversu vel eða illa mundi r þú segja að þú hafi r uppfyllt ástunduna rþátt 

samningsins meðan á  samningnum stóð?  

Iðkendur  

 

Mynd 7: Frammistaða við ástundunarþátt: Iðkendur  

 

Spurning: Hversu vel eða illa mundir þú segja að þú/barn þitt hafi/r uppfyllt 

ástundunarþátt samningsins meðan á  samningnum stóð?  

Foreldrar /forráðamenn  

 

Mynd 8: Frammistaða við ástundunarþátt: Foreldrar/forráðamenn  

 

86% 

9% 

4% 1% 

Mjög vel (5) 

frekar vel (4) 

hvorki vel né illa (3) 

frekar illa (2) 

mjög illa (1) 

87% 

9% 
4% 

Mjög vel (5) 

frekar vel (4) 

hvorki vel né illa (3) 

frekar illa (2) 

mjög illa (1) 






















































